
torts qu’on luy a faicts, &c. Ce train dure iufques 2
ce que le trefpaffant expire, ce qu’arriuant ils iettét
des crys horribles, & eft chofe furieufe, que de leurs
Neznies, lefquelles ne ceffent ny iour, ny nui&, quel-
que fois durét toute vne fepmaine; felon que le
defunct eft grand, & que les complorants ont de pro-
uifion. Si la prouifion defaut entierement, ils ne font
qu’enterrer le mort, & different ces obfeques, & cere-
monies & vn autre temps, & lieu, au bon plaifir du
ventre.

Cependant tous les parents & amis {e barboiiillent
la face de noir: & prou fouuent fe peignent d’autres
couleurs; mais c’eft pour fe faire plus beaux & iolis;
le noir leur est marg du dueil & trifteffe.

[o1] Ils enterrent leurs morts en cefte fagon. Pre-
mierement ils emmaillottent le corps, & le garrotent
dans des peaux; non de fon long, ains les genoux
contre le ventre, & la tefte fur les genoux tout ainfi
que nous fommes dans le ventre de noftre mere.
Apres, la foffe eftant faicte fort creufe, il I'y logent,
non a la renuerfe ou couché comme nous: ains affis.
Pofture en laquelle ils s’aimét fort, & qui entr’eux
fignifie reuerence. Car les enfans, & ieunes, s’aflient
ainfi en prefence de leurs peres & des vieux qu’ils
refpectent. Nous autres nous en rions, & difons,
que c’eft s’affeoir en guenon, eux prifent cefte facon
& la trouuent commode. Depuis le corps logé, &
n’arrinant pas a fleur de terre pour la profondeur de
la foffe; Ils voutent laditte foffe auec des baftons, a
celle [g2] fin que la terre ne retombe dedans, & ainfi
couurent le tombeau au deffus. Si c’eft quelqu’
illuftre perfonnage, ils baftiffent vne forme de Pyra-
mide, ou monument a tout des perches liées par en-



